
“AVESTA”, ZƏRDÜġTÇÜLÜK VƏ NOVRUZ ADƏT-ƏNƏNƏLƏRĠNĠN 

FOLKLORUMUZDA YERĠ 

 
Xülasə. Bu yazıda bəşəriyyətin müjdəçisi, tarixi Azərbaycan ərazisində doğulduğu bilinən, bəşər mədə-

niyyətinə və dünyagörüşünə sistemli və davamlı təsir göstərən Zərdüştdən, Şərq ruhunu ifadə edən 

Novruz bayramından və onun zərdüştiliklə tarixi bağlılığı, zərdüştilik bayramları ilə Novruzun fərqli və 

oxşar cəhətləri, bəzən onların bir-birinə qarışması problemi və bütün bunların folklorumuzdakı mövqeyi, 

atalar sözləri və məsəllərimizdə, nağıl və dastanlarımızda və s. digər folklor nümunələrimizdə zərdüşti 

dünyagörüşünün izləri, bu baxışların milli-mədəni tariximizdə oynadığı rol və onların buraxdığı dərin 

izlər və s. bu kimi məsələlərdən bəhs edəcəyik. 

 

Açar sözlər: “Avesta”, Zərdüşt, Novruz, Hörmüz, ədəbiyyat 

 

MöhtəĢəm abidəmiz olan “Avesta” və zərdüĢtçülük dini-ideoloji fəlsəfəsinin Avropa 

xalqlarına olduğu kimi ġərq xalqlarına, xüsusən Azərbaycan xalqına, onun folkloruna və bədii 

ədəbiyyatına da xüsusi təsiri olmuĢ, bir sıra Ģifahi xalq ədəbiyyatı nümunələrində − nağıllarda, 

dastanlarda, bayatılarda, atalar sözlərində, zərb-məsəllərdə, xalq tamaĢalarında və s. öz izləri-

ni buraxmıĢdır. ZərdüĢtün Azərbaycan torpaqlarından çıxdığını nəzərə alsaq, bu möhtəĢəm 

abidənin ədəbiyyatımızda buraxdığı izlər çox təbiidir və hətta digər Ģərq xalqlarına nisbətən 

Azərbaycan xalqı bu məsələdə daha çox Ģanslıdır desək, yanılmarıq. 

Bu gün də dilimizdə geniĢ Ģəkildə iĢlədilən bir sıra atalar sözlərində zərdüĢtlük fəlsəfə-

sinin, adət-ənənələrinin izlərini görürük. Belə ki, zərdüĢtçülükdə dəfn ayinləri ölünün basdırıl-

ması ilə icra edilməzdi. Onu öncə yüksək bir yerə, məsələn, bir evin damına açıq Ģəkildə qo-

yarlarmıĢ. Qırx gün ərzində leĢ yeyən quĢlar, qarğa-quzğunlar ölünün ətini yeyib qurtardıq-

dan, onun sümükləri ətindən təmizləndikdən sonra ölü sahibləri yerdə qalan sümükləri xüsusi 

bir yerdə saxlarlarmıĢ. Çünki “inanca görə, insan odun, suyun və torpağın təmizliyini qoruma-

lıdır. Odu və torpağı meyitlərlə murdarlamaq olmazdı. Buna görə də cəsədləri yüksəkliklərdə-

ki daĢlıq yerlərdə, yaxud belə yerləri xatırladan daxma (sükut qülləsi) adlı daĢ tikililərdə qo-

yurdular ki, qurd-quĢa yem olsun. Sümüklər də torpağı murdarlamamaqdan ötrü xüsusi yer-

lərdə saxlanırdı” [4]. Bu gün də dilimizdə iĢlənən “Ət əmanətdi, sümük daimi”, “Əti sənin, 

sümüyü mənim”, “Ətinə qıysa da, sümüyünə qıymaz”, “Ətini yeyər, sümüyünə göz dikər”, 

“Ətimi yedirtsə də, sümüyümü çölə atmaz” kimi atalar sözləri zərdüĢtçülük dəfn ayinləri ilə 

bağlı olan ata sözləridir. Yaxud “Ocaq anamızdır, müqəddəsdir”, “Ocaqdan qarĢıla, ocaqdan 

da yola sal”, “Od imandandır”, “Od qoyup otluğa, Allaһ-Allaһ dimə”, “Oda su tökməzdər”, 

“Oda yanmayan balasına da yanmaz”, “Odu suyun yanında qoymazlar” kimi atalar sözləri 

zərdüĢtçülük dininə görə odun müqəddəsliyi inancına dayanır [1, s.179-181, 327-328]. Odun 

qədimdən müqəddəs sayılması, insanı hər cür pisliklərdən, Ģərdən təmizləyəcəyinə, xeyirin 

qələbə çalacağına inam ifadə olunub. Bu, Azərbaycan ruhudur − bu gün də dünya mədəniyyə-

tinin özülündə durur [4]. 

ġifahi xalq ədəbiyyatımızın ən mötəbər qaynaqlarından biri də xalq oyun və tamaĢalarıdır 

ki, bunlar da bilavasitə zərdüĢtçülük adət-ənənələri ilə bağlıdır. Bu xalq oyun və tamaĢaları ya-

zın gəliĢi, təbiətin oyanması, məhsuldarlıq və s. kimi təbiət hadisələri ilə bağlı olan və dünyanın 

bir çox xalqlarında qeyd edilən bayram və mərasimlərdir. Özündə çox zəngin xalq adət-ənənə-

lərini ehtiva edən belə bayramlardan biri də çox qədim tarixə malik olan Novruz bayramıdır.  

Ümumiyyətlə, Novruzun mənĢəyi, necə yaranması və müasir Ģəklini alması məsələsi ol-

duqca maraqlı bir prosesdir. Bu prosesdə zərdüĢtçülük dini dünyagörüĢünün, adət və ənənələ-

rinin oynadığı rolu müəyyənləĢdirmək və bu prosesin mədəniyyət tariximizdə buraxdığı izləri 

araĢdırmaq dissertasiyamızın mövzusu gərəyi olduqca aktual bir məsələdir. 

Novruzun mənĢəyinin araĢdırılması baxımından qədim zərdüĢtçülük ayinləri ilə bağlı 

bir sıra xalq mərasim oyunlarının nəzərdən keçirilməsi vacibdir. Məlumdur ki, digər mədəniy-

yət hadisəsləri kimi Novruz da özündən əvvəlki mədəni irsi qorumaqla bərabər, özündən son-

rakı mədəniyyətdən, yəni zərdüĢtçülük adət və ənənələrindən də bir Ģeylər əxs etmiĢdir. Qeyd 

edək ki, zərdüĢtçülük mərasim oyunları ilə Novruz mərasim oyunlarının ortaq, oxĢar və fərqli 

xüsusiyyətlərinin araĢdırılması baxımından bu çox vacibdir.  

Təbiətdəki bir mövsümün o biri mövsümlə əvəz olunması və bununla əlaqədar kənd 

təsərrüfatı iĢlərinin gediĢi məhz bu baxımdan, ilahi qüvvələrin təsiri kimi izah olunmuĢ və bu-

na müvafiq yarı ibadət xarakterli tamaĢalarla qeyd edilmiĢdir. Sonrakı dövrlərdə həmin Ģən-

liklər baĢqalaĢdırılıb, müxtəlif təsirlərə məruz qalıb, baĢqa-baĢqa adlarla adlandırılmıĢsa da, 

xalq bu bayramların ilkin mahiyətini və icra tərzini uzun müddət qoruyub saxlamıĢdır. Uzaq 

keçmiĢin qaynaqlarından əldə edilən natamam məlumatlar, əlbəttə, həmin mərasimlər haqqın-

da bütöv təsəvvür yarada bilmir. Bununla belə indi bizə bəlli olan bir sıra el tamaĢalarımızın 

ilkin yaranma dövrünü, izini bu qədim Ģənliklərdə axtarmaq lazımdır [10]. 

Beləliklə, zərdüĢtçülük dini dünyagörüĢü və adət-ənənələri ilə bağlı aĢağıdakı mərasim 

oyunları mövcuddur: 

“Azərcan” mərasim oyunu, Ģənliyi əsasən ən qədim Azər Ģənliklərindəndir. Ulu əcdadı-

mızın ən müqəddəs Ģənliyi insan bədəninə və canlı təbiətə “görünməz alov”, hərarət bəxĢ 

edən od-alov tanrısına həsr olunurdu. Əski inama görə, onların hərəsi ayrı-ayrılıqda, yəni atə-

Ģin beĢ təcəssümünü ağac gövdəsində yatan alova, insana, təbiətə hərarət bəxĢ edən istiliyə, 

atəĢgah və ocaqlarda alovlanan oda, hər Ģeyi yandırıb pak edən ĢimĢək alovuna və səmada ya-

nan atəĢ günəĢə həsr olunurdu. 

Soyuq günlər zamanı keçirilən bu bayramın iĢtirakçıları bədənə istilk verən Ģeylər – qoz-

fındıq, yağlı və ətli xorəklər, sarımsaq yeyib açıq havaya çıxır, mərasim və oyunlarla soyuğa 

qarĢı hazır olduqlarını nümayiĢ etdirirdilər. Qırqovul quĢu bu bayramın rəmzi sayılmıĢdır. 

Tarixdə “Azər bayramı” və “AzərçəĢn” adı ilə məlum olan həmin Ģənlikləri ġəhrivar, 

Səddə, Çıraqan, Mehrigah və Azərgah adlandırırdılar. 

Bizə bəlli olan və maraqlı sayılan mərasimlərdən “Sucəddin” tamaĢalar içərisində xü-

susi yer tuturdu. Bu söz “su əcdadımızdır” mənasındadır. 

“Kahəmbər” – ətirli, qoxulu məkan deməkdir. AtəĢə tapınma dövründə Azərbaycan əra-

zisində bir il ərzində keçirilən və ümumi sayı 6-ya və yaxud 7-yə çatan xüsusi mərasim Ģənlik-

lərinin adıdır. Əsası ZərdüĢt tərəfindən qoyulmuĢ hərəsi 5 gün davam edən bu Ģənliklərin 

(yazılana görə) ayrı-ayrılıqda səmanın, torpağın, suyun, bitki və heyvanın, insanların yaran-

masına həsr olunmuĢdur. Bir baĢqa yazıda həmin kütləvi bayramlar “Hümbər” adlandırılır. 

ZərdüĢt dövründə mərasimlərdə “Dəstəbənd” yallı oyunlarına əsas yer verilmiĢdir. 

Hətta buna Ģair Nizami Gəncəvinin əsərlərində də təsadüf edilir. Görkəmli Ģairimiz ZərdüĢt 

məbədlərində tamaĢa göstərən ağ və ya qırmızı geyimli gənclərin dəstələrini xüsusilə qeyd 

etmiĢdir. 

Azərbaycanda keçirilən “Pərvərdəgah” mərasimi xüsusi olaraq dilimizdə qədimdən 

kök salıb. Həmin mərasim zamanı Ģən, gümrah və cazibədar insanlar səhərə qədər yatmır. 

Tonqal üstündən tullanır, nağıl, Ģən deyimlər söyləyir və bu kimi müxtəlif oyunlar icra edirdi-

lər. Bəzən bu mərasimə “7 çərĢənbə əhya gecəsi” deyirdilər. 

KeçmiĢdə “ġamon” oyunu da böyük maraq doğururdu. Bu oyunda su ilə doldurulmuĢ 

nəhəng hovuzda əyləncələr nümayiĢ olunardı. Burada əlbəyaxa döyüĢ, güləĢmə yarıĢı ilə bəra-

bər suda vəhĢi heyvanlarla (Ģir, pələng, ayı, canavar, öküz və s.) pəhləvanların əlbəyaxa səh-

nələri tamaĢaçıların böyük marağına səbəb olmuĢ, onları əyləndirmiĢdir. Bu oyunlarda incəsə-

nət adamlarının çalıb-oynaması, rəqs etmələri ilə bərabər bəlağətli dillə, natiqcəsinə danıĢması 

bu qədim oyunun əsas cəhətlərindəndir. Bunlarla yanaĢı el sənətkarlarının Ģamançı əlində qa-

mı (əsa) tutması onun böyüklüyünün, məhĢur ustalığının rəmzi sayılırmıĢ. Belə sənətkarlar 

cadugərlik, dua oxumaqla bərabər, Ģer qoĢmaq, nağıl söyləmək, ağı demək, saz-qopuz çalma-

ğı mükəmməl bilirdilər. Ümumiyyətlə, “ġamon” oyunu zamanı toplaĢanlar müxtəlif oyun, 

məzəli rəqs və s. ifa edər, mahnı oxuyar, əylənərdilər. 

Qədim Azərbaycanda zərdüĢtilikdən baĢlanan kütləvi mərasim Ģənliklərindən biri də 

“ƏrdibehiĢtəgan” idi. Əski inama görə, dağlara və müqəddəs odlara nəzarət edən ƏrdibehiĢt 

adlı bir tanrının Ģəninə keçirilən böyük mərasim oyunları, Ģənlikləri olmuĢdur. Məxəzlərdə bu 

kütləvi oyun və mərasimlərin adı bəzən “OrdubehiĢt” və “UrdubehiĢt” kimi də saslənirdi [10]. 

Erkən dövrlərdə Azərbaycan ərazisində zərdüĢtçülüklə bağlı keçirilən bayramlar arasın-

da Mehrikan bayramı da xüsusi qeyd olunmalıdır. Məmməd Arif DadaĢzadə “Azərbaycan 

xalqının orta əsr mənəvi mədəniyyəti” adlı tədqiqatında Novruz bayramı və onun qədim adət-

ənənələri haqqında məlumat verməklə yanaĢı, göstərmiĢdir ki, “Mehrikan bayramı həmiĢə 

payız fəslinin əvvəlində, məhsulun toplanıĢından sonra keçirilmiĢdir”. Orta əsr müəllifləri 

Mehrikan bayramından söhbət açarkən əvvəlcə onun keçirildiyi vaxtı qeyd edirlər. Əbu 

Reyhan əl-Biruni bu bayramın mehr ayının 16-dan 30-na kimi qeyd olunduğunu göstərir [8]. 

“Novruz və odlu çərĢənbə Ģənlikləri günəĢin qarĢılanması ilə əlaqədar keçirilən böyük 

toplantılar idi. Burada iĢtirakçılar və tamaĢaçılar alaqaranlıqdan yüksəkliklərə, dağ-təpə zir-

vəsinə qalxar, orada qalanmıĢ tonqallar ətrafına yerləĢərdilər. Ġlk günəĢ Ģüaları göründükdə 

tonqalları alıĢdırardılar, hamı günəĢi salamlayıb, baĢ əyib onu Ģəninə təntənəli halay dikdəstə 

(mərdlik, qəhrəmanlıq kimi məzmuna malik) oyun oynayar, oxumalar ifa edib tonqal baĢına 

fırlanardılar, pəhləvanlar güləĢər, xonça ilə mükafatlandırılardılar. Vaxtı ilə günəĢə nəzir-

niyaz kimi qəbul olunan bu mərasim xonçası iri, mis və ya gümüĢ siniyə düzülmüĢ ev və məi-

Ģət üçün ən zəruri olan 7 cür nemət – çörək, duz, üzərlik, kömür, güzgü, su və yumurtadan 

ibarət olmuĢdur. Adətə görə, xonçalar mükafatlandırılanların evlərində iki gün qalardı. Sonra 

hərə tonqaldan çıraq, məĢəl yandırıb evlərə qayıdardılar. Həmin alovla ocaq-təndiri yandırıb, 

ruzi-bərəkət diləyərdilər” [10]. 

Professor Kamil Hüseynoğlu bir sıra Novruz adət-ənənələrinin zərdüĢtçülük nöqteyi-

nəzərindən izahını verərək qeyd edir ki, bu təlimdə il iki fəsilə bölünür və belə hesab edilir ki, 

yayda xeyir, qıĢda isə Ģər qüvvələri üstünlük təĢkil edirlər. Məhz bu səbəbdən də qıĢda insan-

lar, heyvanlar və bütün təbiət soyuq, xəstəlik və aclıqdan əziyyət çəkirlər. QıĢın ortalarında 

Ģər qüvvələri o qədər güclənirlər ki, insanlar qoruyucu tanrıları köməyə çağırmağa məcbur 

olurlar. Hər çərĢənbə günü onlar mərasimlər keçirərək, qoruyucu mələklərdən birinə müraciət 

etməyə baĢlayırlar. Nəhayət, axır çərĢənbə axĢamı qoruyucu mələklər və insanların ölmüĢ qo-

humlarının ruhları yerə yaxınlaĢmağa baĢlayırlar. Novruz ərəfəsində evlərin, həyət-bacaların 

təmizlənməsi, yeni paltarlar alınması və s. də məhz bu “qonaqların” qarĢılanması üçündür. 

Axır çərĢənbə axĢamı isə hətta kasıb adamlar belə öz qohumlarının ruhları və mələklərin Ģərə-

finə bacardıqları səviyyədə bol süfrə açmalıdırlar. Həmçinin bu gün küsənlər barıĢmalı, hamı 

yaxĢı sözlər danıĢmalı, mehriban olmalıdırlar ki, ruhlar və mələklər onlardan razı qalsınlar. 

Eləcə də ölmüĢ qohumların qəbri ziyarət edilməli, onların ruhuna ehsan verilməlidir. Bu sə-

bəbdən də Cənubi Azərbaycanda axır çərĢənbəyə “Ölülər bayramı” da deyilir. AxĢam qaran-

lıq düĢəndən sonra ruhlar öz evlərini və qohumlarını iĢıqda tanıyıb, evə tez çatsınlar deyə 

damların üstündə və digər hündür yerlərdə tonqal qalayıb, onun üstündən tullanırlar. Ancaq 

Novruz mərasimlərinin qədim mənaları unudulduğuna görə indi insanlar elə bilirlər ki, xəstə-

lik və azarlardan təmizlənmək üçün tonqalın üzərindən tullanırlar, halbuki zərdüĢtilikdə od 

çox müqəddəs sayılır və onu çirkləndirmək günah hesab edilir [7]. Məsələ bundan ibarətdir ki, 

Kamil Hüseynoğlunun “unudulma” kimi izah etdiyi bəzi adətlər, məsələn, odun üstündən tul-

lanma adəti yeni qazanılmıĢ adət deyil, tam əksi zərdüĢtlükdən daha əvvəlki ənənələrlə bağlı 

olan adətlərdir. Bu və bu kimi adətlər bizə ġumer mədəniyyətindən miras qalmıĢdır. Görkəmli 

alim Novruz bayranımı zərdüĢtçülük adət və ənənələri ilə izah etməyə çalıĢır. ZərdüĢtçülüyə 

yad olan adət və ənənələri isə sonradan qazanılmıĢ adətlər kimi izah edir. Ancaq qeyd etmək 

lazımdır ki, Novruz bayramının ölmüĢ insanların ruhları ilə heç bir əlaqəsi yoxdur. Odun 

üstündən tullanma isə daha əski ġumer-türk mədəniyyətinin izləridir. Qədim Ģumerlərdə də, 

onların xələfi olan türklərdə də od qədimdən qoruyucu, təmizləyici, himayə edən bir varlıq 

kimi qəbul edilmiĢdir. Bu bayram baharın qarĢılanması ilə əlaqədar yaz gecə-gündüz bərabər-

liyinə əsaslanan asrtonomik bir mədəniyyət hadisəsidir. Ancaq bir mədəniyyət hadisəsi olaraq 

Novruzun, əlbəttə, zərdüĢtçülükdən də əxs etdiyi bir sıra adətlər vardır. 

Kamil Hüseynoğlu daha sonra qeyd edir ki, xeyir və Ģər qüvvələr arasıdakı bu mübarizə 

Novruz gününə qədər davam edirmiĢ, Novruz günü isə (20 və ya 21 mart) xeyir qüvvələri Ģər 

qüvvələrə qalib gələrək, öz qələbələrini bayram etməyə baĢlayırmıĢlar. ZərdüĢtçülükdə od ün-

sürü də məhz bu gün qeyd edilirdi. Bu isə mahiyyətcə qıĢın yola salınıb, baharın qarĢılanması 

anlamına gəlir, çünki həmin gün GünəĢin ekvator xəttinin cənubundan ġimal yarımkürəsinə 

keçməsi nəticəsində gecə ilə gündüz bərabərləĢir və onun səhəri günündən etibarən isə gün-

düzlər uzanmağa baĢlayır. Təbiidir ki, daha qədim dövrlərdə insanlar gecə ilə gündüzün bəra-

bərləĢdiyi günü dəqiq surətdə müəyyənləĢdirə bilməzdilər və ona görə də Novruz bayramı da 

baharın müxtəlif günlərində qeyd edilirdi. Novruzun dəqiq günü yalnız XI əsrdə məĢhur astro-

nom və Ģair Ömər Xəyyamın baĢçılıq etdiyi alimlər qrupu tərəfindən hazırlanmıĢ yeni GünəĢ 

təqvimində təsbit edildi [7]. 

Novruz yeni gün, həm də xalqımız üçün yeni ildir. Novruzda torpaq qıĢ yuxusundan 

oyanır, həyat yenidən canlanır və yeni həyat baĢlayır. Novruz gününə aparan yol 4 çərĢənbə-

dən keçir. Bunlar isə su, od, torpaq və yel çərĢənbələridir. Su çərĢənbəsində su mənbələrinin 

təzələnməyini, od − günəĢin hərarətinin artmasını, torpaq – torpağın oyanıĢını və yel isə külə-

yin köməyi ilə ağacların tumurcuqlamasını bildirir. Bütün bunlar isə bütövlükdə təbiəti can-

landırır və yeniləyir [9]. 

Novruz çərĢənbələri və onların zərdüĢtçülük inancları baxımından izahını professor 

Kamil Hüseynoğlu belə verir: “Bunu da təəssüflə qeyd etmək lazımdır ki, indi bizim qeyd 

etdiyimiz dörd çərĢənbə ünsürü də Novruzun yox, həmin Mitra bayramının ünsürləridir. Hal-

buki 1970-ci illərədək farslardan fərqli olaraq, bizdə altı çərĢənbə mərasimi və ya ünsürü qeyd 

edilirdi. O zaman bir neçə il Novruz bizdə rəsmi səviyyədə qeyd edilməyə baĢlandı. ÇərĢənbə 

günləri isə xalqın yaddaĢında müxtəlif bölgələrdə fərqli adlar daĢıyırdı. Əsasən isə “yalançı 

çərĢənbə”, “əzəl çərĢənbə”, “müjdəçi çərĢənbə”, “gül çərĢənbə”, “kül çərĢənbə” və “ilaxır çər-

Ģənbə” adlarından istifadə edilirdi. Buna görə də bizim folklorĢünaslara bu adları sistemləĢdir-

mək barədə göstəriĢ verildi. Onlar isə Novruzun tarixini və sistemini bilmədiklərinə görə me-

xaniki surətdə fars çərĢənbə günlərini və ünsürlərini (su, od, yel və torpaq) götürdülər. Bu ün-

sürlər Mitra dininin yaranıĢ ünsürləridir” [7]. Qeyd etmək lazımdır ki, dörd ünsürün müqəd-

dəsləĢdirilməsi inancı nə mitra, nə də zərdüĢtçülüklə birbaĢa bağlı olan adətlər deyil. Bu adət-

lər əslində ən qədim sivilizasiya hesab edilən ġumer mədəniyyətinin günümüzdəki təzahürlə-

ridir. Məsələyə bu mövqedən yanaĢsaq, zənnimizcə, daha sağlam nəticələr əldə edə bilərik.  

Qədim Novruz adətlərindən olan papaq atma adəti əskidən evlərin bacasından torba sal-

lama Ģəklində olmuĢdur [6]. Bu ənənə bir çox bölgələrdə indi də qorunub saxlanmaqdadır. 

Əski zərdüĢtlük baxımından isə bunun izahı belə olmuĢdur: “Ruhlar və mələklər “gəlib çıxan-

dan” sonra onların Ģərəfinə qonaqlıq baĢlayır. Ruhlar öz paylarını almaq üçün qapı və bacalar-

dan torba sallayırlar. Ev sahibləri isə bu torbalara ən yaxĢı yeməklərdən qoymalıdırlar” [7]. 

Novruz bayramının Novruz süfrəsi və Novruz xonçası var. Çox vaxt yeddi sin süfrəsi də 

açılır. Yeddi sin süfrəsi sin -“s” hərfi ilə baĢlayan sirkə (dad və zövqə iĢarədir), sarımsaq (sağ-

lamlıq), səbzə (ümid), sumax (bərəkət), sikkə (varlıq), saat (uzun ömür) və su (aydınlıq) de-

məkdir. Kamil Hüseynoğlu bu məsələni zərdüĢtçülük inanclarına görə belə izah edir: “...öl-

məz mələklərin (spentələrin) Ģərəfinə süfrəyə “s” (ərəb əlifbasında bu hərf “sin” adlanır) hərfi 

ilə baĢlayan yeddi nemət də qoyulmalıdır (farslar buna “həft sin”, yəni “yeddi sin” deyirlər)” 

[7]. Deməli, süfrəyə qoyulan nemətlər əski inanclara görə, spentələrin, yəni mələklərin Ģərəfi-

nə “s” hərfi ilə baĢlanır. Nemətlərin yeddi sayında olması da həmin müqəddəs nemətləri qoru-

yan yeddi mələyin sayı ilə bağlıdır. Bu səbəbdəndir ki, bayram günü süfrəni bəzəyəndə 7 cür 

nemət masaya qoyulur. Bunlar su (təmizlik), güzgü (paklıq mənasında, yəni insanlar ona ya-

landan, paxıllıqdan, xudpəsəndlikdən uzaq olsun deyə baxarlar), səməni (təbiətin oyanması), 

balıq (bu heyvan çox çevik olduğundan insanların da həyatda çevik olması arzulanır), alma 

(xoĢ ətirli olduğu üçün), halva (Ģirinlik) və fincan içərisində qoyulan qızıldır (bu da var-dövlət 

rəmzidir). Zənnimizcə, yeddi sin süfrə adəti Novruz bayramına zərdüĢtçülükdən qalma adət-

ənənələrdən biri kimi dəyərləndirilə bilər. 

Novruzda müxtəlif Ģirniyyatlar hazırlanar ancaq Ģirniyyatlar içərisində ən önəmliləri 

Ģəkərbura, paxlava, qoğal və Ģəkər çörəyidir. Bunlar isə ayın, ulduzların və günəĢin rəmzləri 

hesab olunur. 

Bərəkət niĢanəsi olan səməni bayramın əsas atributlarından biridir. Qadınlarımız bay-

ram ərəfəsində səməni göyərtməklə evin və ailənin ümidini, arzusunu, ruzisini göyərtmiĢ olur-

lar ki, belə inanclarımız da çox əskidən mövcud olan adətlərimizdəndir. Belə ki, səməni gö-

yərdilməsinin izləri əski ġumer sivilizasiyasına dayanan mədəniyyət hadisəsidir. 

Təbii ki, bu halda süfrədən gül-çiçək, su, güzgü, qızıl əĢyaları da əskik olmur. Süfrəyə 

aĢ gətirildikdə isə ailə üzvlərinin hər birinin adına Ģamlar yandırılır. Adət-ənənəyə uyğun ola-

raq bayram günü hər kəs öz evində olmalıdır. Qəmi-kədəri unudub, Ģən əhval-ruhiyədə olmalı 

və bir-birinə xoĢ sözlər deməlidirlər [5]. 

Novruzun simvolik personajları - Keçəl və Kosadır. Bu simvolik personajların özləri də 

təbiətlə əlaqələndirilir. Belə ki, Keçəl təbiətin oyanıĢdan əvvəlki dövrünü, Kosa ruzi-bərəkəti, 

bitki örtüyünün cücərməsini bildirir. Bu məsələni professor Kamil Hüseynoğlu belə izah edir: 

“Axır çərĢənbə axĢamının səhəri isə insanlar onlara köməyə gəlmiĢ ruhlar və mələklərin yar-

dımı ilə Ģər qüvvələrlə mübarizəyə baĢlayırlar, yəni bu mübarizəni təcəssüm etdirən mərasim-

lər keçirirlər. Bizdə bu mərasimlərdən ən çox tanınanı keçəllə kosa arasındakı tamaĢadır. 

Burada keçəl təbiəti keçəlləĢdirmiĢ qıĢın, kosa isə xeyir-bərəkət rəmzi olan keçinin və baharın 

simvollarıdır. Bu mübarizədə kosa keçələ, yəni bahar qıĢa qalib gəlir. Bəzi rayonlarda (məsə-

lən, Ordubadda) qıĢda ağalıq edən Əhrimən “xan” kimi geyindirilir və sonda onu götürüb 

suya atırlar. Gürcüstanın Muğanlı kəndində isə son zamanlara qədər Ģər qüvvələr rolunu “ke-

çəpapaqlar” adlanan insanlar oynayırmıĢlar. Onlar adamlara əziyyət verir, onları “döyüb, pul-

larını alırmıĢlar”. Sakinlər isə onları yumurta ilə vururmuĢlar” [7]. 

Bəllidir ki, ulu əcdadımız atəĢ, su, torpaq, hava və s. təbiət qüvvələrini ĢəxsləĢdirib ila-

hiləĢdirmiĢ və onların Ģəninə mərasim, ayin və tamaĢalar icra etmiĢlər. Qədim türklər inanırdı-

lar ki, onların yaĢadığı Vətənin hamisi var. Vətən hamisi müxtəlif Ģəkildə təsəvvür olunur və 

müxtəlif adlarla adlandırılırdı. Onlar Vətən hamisini ağac, dağ, od, yer, su kimi təsəvvür edir-

dilər. Qədim türklər həm vətənlərini, həm vətənin yüksək dağını, həm də Vətənin hamisi olan 

mifoloji qatını ötükən adlandırırdılar. Türk təfəkkürünə görə dağ Vətənin hamisi idi. Bir sözlə 

vətənin torpağı, suyu, odu, dağı bir-birindən ayrılmazdır [10]. 

ZərdüĢtçülük adət-ənənələri Ģifahi xalq ədəbiyyatının digər növ və janrlarına da öz təsi-

rini göstərmiĢ və bu bədii yaradıcılıq nümunələrində dərin izlərini buraxmıĢdır. Məsələn, əski 

zərdüĢtçü mifik dünyagörüĢ və ilkin bədii təxəyyül təkanları nağılların təĢəkkül və yaddaĢına 

da əhəmiyyətli təsir göstərmiĢdir. Azərbaycan nağıllarının struktur–semantik mənzərəsi bu 

mətnlərdə bir tərəfdən qədim türk mifoloji dünyabaxıĢının daĢındığından xəbər verir, digər 

tərəfdən də ənənənvi Ģərq mövzularının, beynəlxalq səciyyəli səyyargəzərgi motiv və süjetlə-

rin əks olunduğunu ifadə edir. Sehrli və alleqorik nağıllarda türk mifoloji qatı (qanadlı at, 

sehrli su, hər Ģeyi yandırıb pak edən ĢimĢək, müqəddəs dağ, ilan, ağac kultları) beynəlxalq sə-

ciyyəli motiv və süjetlərlə qaynayıb qovuĢmuĢdur. 

Folklorumuzun epik növünə daxil olan janrlar içərisində nağılların xüsusi yeri vardır. 

Nağıllar da Ģifahi xalq ədəbiyyatının qədin janrları sırasındadır. Rəvayət, qaravəlli, lətifə, bə-

zən bir sıra məhəbbət dastanları, əfsanə və əsatir də çox zaman nağıl qrupuna daxil edilmiĢdir. 

Doğrudur, bu janrların oxĢar, yaxın əlamətləri çoxdur. Ancaq bunları heç bir zaman eyniləĢ-

dirmək və qarıĢdırmaq olmaz... [2, s. 173, 174]. 

Bütün epik janrlar içərisində nağıllar öz əlamətlərinə görə seçilir. Nağıl bütün dünya 

xalqları içərisində geniĢ yayılmıĢ epik janrdır. Ona görə də nağılların xüsusiyyətləri haqqında 

bir çox folklorĢünaslar fikir söyləmiĢlər. 

V.Q.Belinski sehr, cadu, əfsun tilsim, div, əjdaha, fantastika və sairəni nağılların əsasən 

əlamətlərindən saymıĢdır. Y.V.Çəmənzəminliyə görə, nağıllarda əsas cəhət haqqın nahaqq 

üzərində qələbəsindən ibarətdir. F.Köçərli göstərmiĢdir ki, bütün nağılların sonunda nağılçı 

güləĢ üzü ilə dinləyicilərə üzünü tutub deyir: “Onlar yedilər, içdilər, yerə keçdilər. Siz də ye-

yin için dövrə keçin” və s. 

ƏĢya və təbiət hadisələrinin canlandırılması, insanlara məxsus xüsusiyyət və keyfiyyət-

lərin əĢya və heyvanlar üzərinə köçürülməsi, cəmiyyətdə, təbiətdə çox adi görünən hadisələrin 

fantastik Ģəklə salınması, fövqəladə hadisələrlə qaynayıb qarıĢdırılması, gələcəyə nikbin mü-

nasibət, inam, xoĢ əhvali-ruhiyyə, geniĢ epik lövhələrin macəra və mürəkkəb hadisələrin bol-

luğu və s nağıllara xas olan xüsusiyyətlərdir [2, s. 174]. 

Nağılları təxminən aĢağıdakı kimi qruplaĢdırmaq olar: Heyvanlar haqqında nağıllar, 

sehrli nağıllar, tarixi nağıllar, ailə-məiĢət nağılları, satirik nağıllar. Mövzu ilə əlaqədar bizi ən 

çox maraqlandıran nağıllar sehirli nağıllardır. 

Qədim nağıllar içərisində sehrli nağıllar xüsusi bir yer tutur. Bunlarda xalqın, qədim 

insanların, təbii qüvvələrə, vəhĢi heyvanlara qarĢı mübarizəsi öz bədii əksini tapmıĢdır. Təbii 

qüvvələr vəhĢi heyvanlar qarĢısında aciz qalan qədim insanlar bu qüvvələri həmin nağıllarda 

div, əjdaha Ģəklində təsvir etmiĢlər. Sehrli nağıllar Azərbaycan xalqının fantaziyasının bədii 

təfəkkürünün gözəl bir ifadəsidir. “ġəms və Qəmər”, “Məlikməmməd”, “ġahzadə Mütalib”, 

“Hatəmin nağılı”, “QaraqaĢ”, “Ax-vax”, “Sehrli üzük” və b. belə nağıllara misal ola bilər. 

Sehrli nağılların xarakter xüsusiyyəti odur ki, bunlarda qəhrəmanlar sehr, cadu, əfsunla-

rın köməyi ilə düĢmən üzərində qələbə çalır, divlərə, əjdahalara, qırılmaz tilsimlərə qarĢı vu-

ruĢurlar. Bu nağıllarda müxtəlif əfsanəvi yerlərdə, zülmət dünyasında, hətta o biri dünyada 

təsvir edilən hadisə, əhvalatlar, xalqın real mübarizəsi, iztirabları, xoĢbəxt gələcək haqqında 

arzusu, düĢmənlərə nifrəti kimi özünü büruzə verir [2, s. 179]. 

Əgər diqqət edilsə, sehrli nağıllarda rast gəldiyimiz əfsun, cadu, tilsim və s. heç də dini 

mistik xarakter daĢımır. Bu tilsimlər, cadular içərisində xalqın istəkləri, arzuları açıq-aydın 

özünü göstərir. “Keçəl Məmməd”, “Gül oğlan”, “Məlikməmməd” və sair nağılların qəhrə-

manları xalq içərisindən çıxmıĢ igidlərdir. Beləliklə, Simurq quĢları, göyərçinlər, pərilər, sehr-

li üzük, süfrə və müxtəlif əĢyalar və s. köməkçi qüvvələr isə hələ acizlik göstərən bu qəhrə-

manların mübarizəsini daha da reallaĢdırır, xeyrin Ģər, ədalətin ictimai haqsızlıq üzərində 

qələbəsini Ģərtləndirir. Deməli, bu nağıllarda biz xalqın bəxt, tale, xoĢbəxt həyat və sairə haq-

qında arzularını və ümumiyyətlə, dünyagörüĢünü öyrənirik. Bu cəhətdən sehrli nağılların mü-

hüm elmi-tarixi əhəmiyyətini xüsusilə qeyd etmək lazımdır. 

Div sehrli nağıllarda tez-tez iĢtirak edən qüvvələrdən cübbə, xarici görünüĢü cəhətdən 

kobud, eybəcər, nəhəngdir, divlərin bir, yeddi, hətta 40 baĢı olduğu təsvir edilir. Onlar bəzən 

uçur, gözəl qız və oğlanları oğurlayır, əsir edir. Bəzən onların adam əti yediyi təsvir edilir. 

Dünyada olan ən yaxĢı nemətlər, o cümlədən qızıl, gümüĢ, daĢ-qaĢ, guya ki, divlərin ixtiyarın-

da olur. Uçan xalça, süfrə, sehrli üzük də divlərin əlində olur. Bəzən divlər zülmətdə yaĢayır-

lar. Divlər qəddar, kobud, amansız olduqları qədər də qorxaq, bacarıqsız, sarsaq, sadəlövhdür-

lər. Məsələn, “Hax Nəzər” nağılında, qorxaq Nəzər divlərdən xalçanı, üzüyü və süfrəni götü-

rüb qaçır. Gözəl qızları oğurlayıb aparsalar da, divlər onları özlərinə tabe edə bilmirlər. Bütün 

nağıllarımızda bu qorxunc, nəhəng divlər qəhrəmanlar tərəfindən məğlub edilir. Ədalət nağı-

lın sonunda qələbə çalır. 

Div qədər qorxunc qüvvələrdən biri də əjdahadır. Əjdahalar da azman və nəhəng təsvir 

olunur. Bunların da 3, 7, 40 baĢlı olduğu göstərilir. Əjdahalara nağıllarda əsasən iki yerdə rast 

gəlinir. Onlar suyu kəsib xalqa əzab verirlər, bəzən də qəhrəmanın köməkçisi olan Simurq 

quĢlarının yumurtalarında olan balaları yeyirlər. Onlar Simurqun yumurtalarını yemək, yaxud 

balalarını məhv etnək istəyirlər, həmiĢə də qəhrəman və onun köməkçiləri tərəfindən məğlub 

edilirlər [2, s. 180]. 

Sehrli nağıllar içərisində “Məlikməmməd” nağılı daha xarakterikdir. ZərdüĢtçülük dini-

ideoloji fəlsəfi baxıĢ və dünyagörüĢünün, həmçinin adət-ənənələrinin izahı baxımından bu na-

ğıl bizə daha çox ip ucları verə bilər. Ona görə də bu nağılın təhlilinə diqqət yetirək. 

“Məlikməmməd” nağılı üzərində aparılan müĢahidələr, ümumiyyətlə, sehrli nağılların 

xüsusiyyətlərini aydınlaĢdırmaq üçün kifayət edər. Bu nağıl ilə ilk dəfə geniĢ Ģəkildə yazıçı və 

folklorĢünas Y.V.Çəmənzəminli məĢğul olmuĢdur. ġifahi dildən yazıya aldığı bu nağılı o, iki 

dəfə çap etdirmiĢ, bir neçə məqaləsində bu barədə ətraflı söhbət etmiĢdir. Görkəmli folklorĢü-

nas alim P.Əfəndiyev qeyd edir: “...sehrli nağıllarda qədim insanların etiqadlarının materialist 

təfəkkürünün izləri qalmıĢdır. Sehr, cadu və əfsunların içərisində qədim insanın materialist tə-

fəkkürünün izlərini görmək çətin deyildir. Çox diqqətəlayiqdir ki, Y.V.Çəmənzəminli də sehr-

li nağıllara dediyimiz həmin cəhətlərdən yanaĢır, xüsusilə bu nağıllarda qədim azərbaycanlıla-

rın zərdüĢtçülüklə əlaqədar etiqadlarını axtarır və onun çıxardığı nəticələr də əsasən düzgün-

dür” [2, s.180-181]. Y.V.Çəmənzəminli bu xüsusda qeyd edir: “Bütün Azərbaycan nağılları 

içərisində “Məlikməmməd” tip sayıldığı üçün bunun təhlili qeyrilərin də izah edir”. Daha son-

ra görkəmli alim davam edərək bu sehrli nağılı zərdüĢtçülük dini və fəlsəfi görüĢləri ilə əlaqə-

ləndirir. O qeyd edir ki, “Məlikməmməd”in fəlsəfəsi təbiəti ikili təsvir eləyir. Bir tərəfdə Hör-

müzlə və onun xəlq etdiyi nur, əbədi həyat, haqq və ədalət, o biri tərəfdə də Əhrimən və güru-

hi: qaranlıq dünya məhsulu olan divlər, əjdahalar, büxür, həsəd, fəna fikirlər. Bir biri ilə 

“əbədi çarpıĢmada olan bu iki qüvvə Hörmüzün qələbəsi ilə nəticələnir” [3, s. 278]. 

Görkəmli ədibin göstərdiyinə görə, “Məlikməmməd” nağılında hər iki tərəfdəki qüvvə-lər 

arasında mübarizə bu cür baĢlayır və sona çatır: “Ecazkar alma ağacı PadĢaha daim cavanlıq ha-

zırlayır. Lakin Əhrimənin xəlq etdiyi div buna mane olur. Mübarizə baĢlayır. Müvəffəqiyyət 

Məlikməmmədin tərəfinə keçir. Çünki o, təmiz qəlbli və zəki bir Ģəxsiyyətdir. Ġki böyük qardaĢ 

hüsn-niyyətdən məhrum olduqları üçün müvəffəqiyyət əldə edə bilmirlər [3, s. 278]. 

“Məlikməmməd” nağılında təsvir edilən alma ağacı hər üç gündən bir bar yetirir. Bu 

ağacın barını yeyən hər kəs 15 yaĢında cavana çevrilir. QocalmıĢ padĢah bu almanı yemək 

həsrətindədir. Ancaq gecə yarısı yetiĢən alma, səhər açılar-açılmaz yox olur. Məlikməmmədin 

igidliyi də bu əhvalatla əlaqədar baĢlanır [2, s. 181]. 

Y.V.Çəmənzəminli gənclik, ömür, səadət mənbəyi kimi verilən bu almanı “Avesta” əsə-

rində təsvir olunan ən qədim ayin və etiqadlarla bağlamağa çalıĢır. O yazır ki, ““Avesta”da al-

ma ağacına bənzər “Naara” ağacı var. Kür və Araz çayları arasında yaĢayan qədim irqlərin 

etiqadınca, “Naara” ağacı... bütün nəbatata ruh verərmiĢ. Bəziləri “Naara”nı əbədi həyat bəxĢ 

edən ağaca bənzədirlər. “Məlikməmməd”dəki alma ağacı “Naara”ya çox bənzəyir. Almanı 

yeyən cavanlaĢır və ədəbi həyata vasil olur” [3, s. 278]. 

Daha sonra “Məlikməmməd” nağılının fəlsəfəsi ilə zərdüĢtçülüyün fəlsəfəsini uzlaĢdı-

ran Y.V.Çəmənzəminli yazır: ““Məlikməmməd”də mücadilə haqq və iĢığın hökmranlığı ilə 

nəticələnir. “Avesta”nın fəlsəfəsi də bundan ibarətdir. Sami irqindən zühur etmiĢ dinlərin (yə-

hudilik, xristianlıq və müsəlmanlıq) tövhidi zərdüĢtilikdə yoxdur. Vəhdət əvəzində kainatda 

ikilik var və mübarizə hər Ģeyə əsas olaraq vəz olunmuĢdur. Bu mübarizə getdikcə inkiĢaf 

edib böyüyür və axırda qaranlığın, div və əjdahaların, paxıl vücudların yox olub, yer üzündən 

qaib olması ilə qurtarır. ZərdüĢtilikdə dini məfkurə dünyada əbədi bir həyat, əbədi iĢıq, əbədi 

istirahət və səadət təmin etməkdir” [3 s. 278-279]. 

Ümumiyyətlə, “Məlikməmməd” nağılında divlər, əjdaha, qara qoç, qaranlıq dünya qaran-

lıq, Ģər qüvvələri, sehrli alma ağacı, simurq quĢu, ağ qoç, iĢıqlı dünya isə iĢıqlı, xeyir qüvvələri 

təmsil edirlər. Hər iki tərəfin mübarizəsi və sonda iĢıqlı, xeyir qüvvələrin, qaranlıq, Ģər qüvvələr 

üzərində qələbə qazanması zərdüĢtçülük dini-ideoloji fəlsəfəsinin milli mədəniyyətimiz olan 

folklorumuzda və milli təfəkkür tərzimizdə buraxdığı dərin izlərin ən bariz nümunəsidir. 

S.B.Mammadov  

The Place of "Avesta", Zoroasthıans and Nowruz Tradıtıons in Our Folklore 

Summary 

 

In this article, we will talk about Zarathustra, the harbinger of humanity, known to have been 

born in the territory of historical Azerbaijan, who has systematically and continuously influenced 

human culture and world views, Novruz holiday, which expresses the spirit of the East, and its 

historical connection with Zoroastrianism, the different and similar aspects of Zoroastrian holidays 

and Nowruz, the problem of sometimes mixing them up, and the position of all these in our folklore, 

the traces of Zoroastrian worldviews in our proverbs and parables, fairy tales and other examples of 

folklore, the role played by these views in our national-cultural history and the deep traces left by 

them, etc. such issues. 

Key words: "Avesta", Zarathustra, Nowruz, Hormuz, literature 

 

С.Б.Мамедов  

МЕСТО АВЕСТСКИХ, ЗАРОАСТИЙСКИХ И НАВРУЗСКИХ ТРАДИЦИЙ В 

НАШЕМ ФОЛЬКЛОРЕ 

РЕЗЮМЕ 

 

В этой статье мы поговорим о Заратустре, предвестнике человечества, как известно, ро-

дившемся на территории исторического Азербайджана, который систематически и непрерывно 

влиял на человеческую культуру и мировоззрение, празднике Новруз, выражающем дух Восто-

ка, и его историческая связь с зороастризмом, разные и сходные стороны зороастрийских праз-

дников и Навруза, проблема иногда их смешивания и место всего этого в нашем фольклоре, 

следы зороастрийских мировоззрений в наших пословицах и притчах, сказках и сказках. другие 

образцы фольклора, роль этих воззрений в нашей национально-культурной истории и оставлен-

ные ими глубокие следы и т. д. такие вопросы. 

Ключевые слова: «Авеста», Заратустра, Новруз, Ормуз, литература 

 

Rəyçi: filol.e.d., prof. C.Nağıyev 

 

Redaksiyaya daxil olub: 30.04.2024 

 


